
(जिसका उत्तर 01 दिसम्बर, 2015/10 अग्रहायण, 1937 (शक) को दिया जाना है)
सूक्ष्म इकाइयों के लिए प्रधान मंत्री मुद्रा योजना
234.
श्री लाल सिंह वडोदियाः
क्या वित्त मंत्री यह बताने की कृपा करेंगे किः
(क)
क्या यह सच है कि सरकार सूक्ष्म इकाइयों की पूंजी की कमी को पूरा करने के लिए प्रधान मंत्री मुद्रा योजना प्रारम्भ करने जा रही है;
(ख)
यदि हां, तो सरकार द्वारा इस संबंध में क्या कदम उठाए गए हैं और तत्संबंधी सम्पूर्ण ब्यौरा क्या है; और
(ग)
यदि नहीं, तो इसके क्या कारण हैं?
उत्तर
वित्त मंत्रालय में राज्‍य मंत्री (श्री जयंत सिन्हा)
(क): जी, हां। प्रधानमंत्री मुद्रा योजना (पीएमएमवाई) का शुभारम्भ 08 अप्रैल, 2015 को कर दिया गया है।
(ख) और (ग): सरकार ने पीएमएमवाई को सफल बनाने हेतु कई कदम उठाए हैं जिनमें, अन्य बातों के साथ-साथ, निम्नलिखित शामिल हैं:
1. भारतीय लघु उद्योग विकास बैंक (सिडबी) में सूक्ष्म इकाई विकास और पुनर्वित्त एजेन्सी (मुद्रा) की स्थापना की गयी है।
2. मुद्रा को अपने पुनर्वित्त प्रचालनों हेतु 20,000 करोड़ रुपए आवंटित किए गए हैं।
3. वित्तीय वर्ष 2015-16 के लिए बैंकों को 1,22,188 करोड़ रुपए का लक्ष्य आवंटित किया गया है। दिनांक 20.11.2015 की स्थिति के अनुसार, 66,00,261 उधारकर्ताओं को 42,521 करोड़ रुपए संवितरित किए गए हैं।
4. 25 सितम्बर, 2015 से 02 अक्टूबर, 2015 तक के दौरान एक अभियान चलाया गया था।
5. साप्ताहिक आधार पर बैंक-वार, राज्य-वार उपलब्धियां एकत्र करने हेतु एक समर्पित निगरानी वेबपोर्टल का सृजन किया गया है।
6. शिशु ऋणों के लिए एक समान और सरलीकृत ऋण आवेदन फॉर्म तैयार किया गया तथा बैंकों को परिचालित किया गया है।

